
PERMBLEDHJE

Komuna e Medvegjés ka njé histori té vecanté, mbase edhe té dhimbéshme, brenda kétyre 144 viteve prej
kuré mbeti e vetmuar, brenda kufinjéve té Serbisé, atéboté té lashté kur Serbia béri spastrimin etnik té
popullatés shqiptare nga Sanxhaku i Nishit, Leskocit, Kurshumlisé, Prokupjes, Leskocit, Vrajés e tj.duke i
débuar shqipétarét, sipas studiuesit prof. Dr. Sabit Ukés, nga 740 vendbanime shqiptare.

Fjalé kyce: veshje, trashégimi kulturore, pasivizim, komune, opinga, jelek

ABSTRACT

The municipality of Medvedja has a special history, perhaps even painful, within these 144 years since it
was left alone, within the borders of Serbia, then ancient when Serbia carried out ethnic cleansing of the
Albanian population from Sandzak of Nis, Leskovac, Kursumlija, Prokuplje , Leskovac, Vraja, etc.
expelling the Albanians, according to the researcher prof. Dr. Sabit Ukés, from 740 Albanian settlements.

HYRJE

Komuna e Medvegjés ka njé histori té vecanté, mbase edhe té dhimbéshme, brenda kétyre 144 viteve prej
kuré mbeti e vetmuar, brenda kufinjéve té Serbisé, atéboté té lashté kur Serbia béri spastrimin etnik té
popullatés shgiptare nga Sanxhaku i Nishit, Leskocit, Kurshumlisé, Prokupjes, Leskocit, Vrajés e tj.duke i
débuar shqipétarét, sipas studiuesit prof. Dr. Sabit Ukés, nga 740 vendbanime shqiptare. Q& nga ajo kohé
e deri né ditét e sotme, né Medvegjé mbetén té jetonin shqgiptarét vetém né dymbédhjeté vendbanime:
Sfircé, Starabajé, Gérbac, Ramabajé, Siaringé, Bajé e Siarinés, Tupallé, Kapit, Gjylekaré, Dediq,
Llapashticé, Medvegjé. Né 30 vendbanimet e tjera té késaj komune, té cilat deri atéheré ishin vetém me
banoré shqiptaré, u sollén kolonisté serbé e malazez dhe aty jetojné edhe sot e késaj dite. Pse ndodhi kjo
me shqiptarét e kétyre trojeve, té cilét u shpérndané né té katér anét e botés as nuk dha kush pérgjigje, as
nuk pati pérgjegjési ligjore e morale, pér ata gé e shkaktuan kété golgoté té poullatés shqiptare. Rruga e té
débuaréve ishte e réndé dhe e laré me djesré e me gjak, madje edhe me gjakun e fémijéve dhe foshnjeve
né djep. Sepse koha né té cilén ata u débuan nga trojet dhe shtépité e tyre ishte dimri i viteve 1877/1878, i
mbajtur mend pér nga acari dhe té ftohtit i cili i ngrinte njerézit qé i nxinte nata né rrugé. Por, sido gé té
jeté, besoj se njé dité, me kéto gjéra do té merret historia dhe historianét, e gqe besa edhe drejtésia, sepse
kéto krime ndaj njerézimit nuk falené e mendoj ung, se as nuk vjetrohen kurré.Pavarésisht situatés sé
réndé né té cilén u gjetén shqiptarét e trojeve té Medvegjés, sepse disa nga vendbanimet e tyre edhe u
ndané né dysh, sic éshté rasti me fshatin Sfircé dhe Térstené, té cilét me kufirin e rinj té Turqisé dhe
Serbisé mbetén té ndara né dy komuna, pérkatésisht né dy shtete (Turgi e Serbi), e sot né Kosové e Serbi.
Sa e réndé ishte ajo ndarje e diné vetém ata gé e pértjetuan, por kjo brengé i pércolli e po i pércjell edhe
pasardhésit e njerézve té kétyre trevava deri né ditét e sotme, e fatkegésisht e padyshim gé do jeté brengé
edhe tek gjeneratat e ardhme. Sido qé té jeté, jeta e kétyre shqiptaréve vazhdoi té rrjedhé disi e me
véshtirési té pérhershme qofté nga kushtet e rénda, qofté nga padrejtésité e béra nga shteti i Serbisé, né té



gjitha regjimet e deritanishme. Nuk munguan torturat, maltretimet, shantazhimet, plackitjet, rrahjet madje
edhe vrasjet e shqiptaréve té pafajshém e té pambrojtur nga askush.

U vra e u zhduk pa gjurmé Malé Murati nga Sfirca, u vrané né prag té shtépisé tre burra dhe njé vajzé, té
familjes Osmani nga Llapashtica e Epérme, u vra e masakrua Tahr Zejnullahu nga Svirca nga cetnikét e
Siarinés sé bashku me axhutantin e tij, u vra né shtipné e vet Ajet Rama né shtépiné e vet né ditén e
Bajramit, gjaku i té cilit e fiku vatrén e zjarrit né oxhak, u morén né natén e festés sé Kurban Bajramit 33
burra nga shtépité e tyre né fshatin Svircé e afro dhjeté té tjeré nga fshati Gérbac, me 18 néntor té vitit
1944 e u tretén pa gjurmé pa u ditur kurré se ¢cfar ndodhi me ta. As kohérat e fundit nuk kaluan pa viktima
té shqgiptaréve té Medvegjés. Pa gjurmé u zhduk i riu shqiptar i fshatit Gérbac, Qamil Syla, né verén e vitit
1999, e pér rrahjet, burgosjet e shantazhimet nga forcat policore, militare e paramilitare serbe duhet letér e
madhe pér t’i pérfshiré té gjitha.

PASIVIZIMI | ADRSEAVE TE SHQIPTAREVE TE MEDVEGJES SI MASE E SPATRIMIT
ETNIK

Nuk ishte e mjaftueshme e gjithé ajo gé iu bé shqiptaréve, ndaj Serbia tani e ca vite né Presheve,
Medvegjé e Bujanoc, po ndérmerr masa administrative té ashtuquajtura PASIVIZIM TE ADRESAVE té
banoréve shqiptaré, me cka ata mbesin pa vendbanim, pa té drejté vote, pa té drejté mundésie té zgjedhin
e té zgjidhen, pa té drejté né dokumenti té identifikimit, pa té drejté né dokumente té udhétimit, pa té
drejté té blejné apo té shesin pasuri té patundéshme, pa té drejté té regjistrimit té automjetit, pa té drejté né
sigurim shéndetésor, pa té drejté pune, pa té drejté shkollimi etj. Pér momentin kéta njeréz jané “AS NE
TOKE, AS NE QIELL”.

Duhet cekur kétu edhe presioninin e viteve 1999/2000 né kéto treve i cili shkakétoi débimin e njé numri té
konsideruar té shqiptaréve té cilét kurré nuk e gézuan statusin e refugjatéve e gé tani ajo po u kushton
edhe me pasivizimin e adresave. Té gjitha kéto sé bashku, né ditét e sotme kur shogéria njerézore ka
arrijtur shkallén mé té larté té& zhvillimit té saj, shqiptarét e Luginés sé Preshevés po pérballen me
primitivizmin mé té réndé té shkaktuar nga shteti i Serbisé, té cilés i paguajné té gjitha detyritmet si
gytetar rezident té saj.Né gofté se nuk ndérmerren masa té duhura té cilat shtetin e Serbisé do ta detyronin
té respektoj Kartén e té Drejtave dhe Lirive té njeriut, ligjet elementare pér pakicat, ligjet pér refugjatét,
ky spastrim i tentuar, e besa edhe i realizua nga Seria do shkaktoj pasoja véshtiré apo edhe té pa
riparueshme pér popullatén shgiptare. Mbase, né kéto kushte e rrethana éshté e rrezikuar vet genja
njerézore shqiptare, e véshtiré té mund té mendohet pér té tjera gjéra.

Por sido gé té jeté, edhe né kéto kushte ekstreme té véshtira, popullata shgiptare, me sakrifica e mundime
titanike, deri mé tani rrezistoi té mos asimilohet e té mos zhbéhet nga kéto troje, me ¢’rast ruajti vlerat mé
sublime kombétare: historing, gjuhén, kulturén, adetet e zakonet, kéngén, folklorin, dasmén, veshjen
autoktone kombétare té grave e té burrave, zakonet mortore, njé lloj zejtarie e tregétie, kultivimin e
peméve e perimeve, blektoriné e bujgésiné e té tjera. Ruajti e zhvilloi njé trashigimi kulturore me njé
dashuri té skajshme, me njé vullnet vullkanik e me njé gjelozi té rrallé. Mirépo, tani né kohét e fundit kjo
po cbehet e kam friké se edhe do té humbasi né gofté se nuk ndérmirret dicka né kété aspekt. Késaj radhe
do té pérgéndrohemi né shkrimin pér VESHIEN KOMBETARE TE BURRAVE NE KOMUNEN E
MEDVEGJES, si pjesé e rénédsishme e trashigimisé kulturore kombétare.



VESHJA KOMBETARE E BURRAVE SHQIPTARE NE KOMUNEN E MEDVEGJES

Si¢ e ceka edhe mé larté treva shqiptare e Medvegjés ruajti dhe aq sa ishte né
mundésiné e sajé edhe e zhvilloi njé trashigimi kulturore né kushte e rrethana
ekstremisht té véshtira. Kjo trashigimi pérveq globalitetit kombétar si bazé e
zhvillimit té trashigimisé kulturore, i pati e i ka edhe specifkat e veta té késaj
| kulture. Kétu mund té themi se gjaté njé periudhe té gjaté kohore, kur ishte edhe

shumé e ndaré nga trungu dhe pjesét e tjera té trojeve kombétare shqiptare,
Medvegja dhe shqiptarét e sajé ruajtén dhe zhvilluan njé trashigimi kulturore pér ca
nuanca té vecanté nga pjesét e tjera, por gjithmoné e né cdo kohé plotésisht
shqgiptare. Duhet vecuar Veshjen e grave dhe té burrave shqgiptaré né komunén e
Medvegjés. Pér veshjen e grave né komunén e Medvegjés kam béré njé ekspoze
dhe e kam paragitur né seancén e Késaj Akademije,té dytén me rradhé té mbajtur né Tirang, e késaj here
do béj njé véshtrim té Veshjes kombétare té burrave shqiptaré né Komunén e Medvegjés. Q& né fillim
duhet cekur se béhet fjalé pér njé veshje kombétare e cila tani mé éshté vetém si pjesé e muzeve, si
trashigimi e entuziastéve e cila ruhet né familje, t& themi si uniformé, e grupeve, ansambleve e shogérive
kulturo artistike pér paragitje né skené né programe té ndryshme etj. Dikuré kjo ishte veshje e
ditépérditshme e shqgiptaréve né puné, né aré, né livadh, né dasém e né rrugé, késhtu gé nga largésia
dallohej shqiptari me veshjen e tij, kuptohet si¢ dalloheshin edhe té tjerét me veshjet e tyre. Kjo veshje tek
shqgiptarét e Medvegjés, né kuptimin e fjalés u mbajté né trup aférsisht deri né luftén e 11-té€ Botérore. Me
pérfundimin e késaj lufte, vendi pésoi té themi ndryshime radikale, madje edhe né veshjen e njerézve.
Veshjet kombétare filluan dalngadal té zévendésoheshin me veshje té ashtuquajtura “allafranga”, prandaj
veshja kombétare edhe tek shqiptarét filloi té zavendésohet me kéto veshje té huaja.Edhe ata burra gé i
bartnin veshjet kombétare filluan té rralloheshin e dita mé dité edhe té pakoheshin. Mund té them se tani
né trevat e Medvegjes nuk shohim njeri qé pér ¢do dité vishet me veshje kombétare, ndoshta gé nga vitet
e shtatédhjeta-tetédhjeta. Disa nga njerézit gé uné mbajé mend me veshje kombétare té burrave té
Medvegjés jané:

Imer ( Abaz ) Abazi, Sfircé;
Qerim ( Hatem ) Abazi, Sfircé;
Ali ( Aziz ) Zeqiri, Sfircé;

Lam (Shaban ) Baftiu, Sfircé;
Zuké ( Hysen ) Demiri, Sfircé;
Rexhé ( Zmajl ) Ismajli, Gérbac;
Ali ( Naman ) Ismajli, Tupallé;
Kadri ( Naman ) Ismajli Tupallg;
Salih ( Shahin’) Emini, Tupallé,
10 Mustafé (Ramé) Rama, Svircé.

Kéta njeréz té cekur mé lart e me siguri edhe té tjeré té cilét uné nuk kam patur mundési t’i shoh e t’i
njoh, veshjen kombétare né komunén e Medvegjés e mbajtén té fundit. Tani do flasim mé konkretisht pér
veshjen kombétare té burrve shqiptaré té Medvegjés. Kété veshje, pér ta paragirur sa mé miré, ndoshta
mund t’a ndajmé né€ disa lloje, si¢ edhe ishte ashtu realisht:

1. Veshja e fémijéve meshkuj;
2. Veshja e djeméve té rinj shqiptaré;



3. Veshja e burrave;
4. Veshja e té moshuaréve, apo plegéve
5. Veshja e té varférve dhe e té pasurve.

1. VESHJA E FEMIJEVE MESHKUJ

Veshja e fémijéve sipas gjinisé né kéto treva shqiptare fillonte té dallohej gé nga mosha e dhjeté e jetés e
tutje. Deri atéheré edhe gocat edhe ¢unat, apo djemté si¢ i quajmé ne né kéto ané, bartnin té njejtén veshje
té cilén e pérbénte njé té themi kémishé, e qé quhej xhup, i gepur tek pjesa mé e madhe nga pélhura e
konopit tek té varférit e nga pélhura e leshit té deles tek shtresat mé té pasura. Pas moshés sé dhjeté gocat
visheshin me dimia té punuara nga leshi i deleve, kurse djemté fillonin té bartnin dikuré tiergit e mépastaj
pantallona té zhgunit, té punuar né vek nga nanat e gocat shqiptare.

2. VESHJA E DJEMEVE TE RINJ SHQIPTARE

Mbase veshjen e djeméve nga mosha e dhjeté e jetés e deri sa martoheshin e pérbénin:

CoNaORrLNE

Opingat;

Corapet;

Tierqit;

Shoka;

Kémisha e bardhé;
Jeleku;

Xhemperi;

Plisi i bardhé;
Mahrama e bardhé.

Opingat punoheshin nga Iékura e lopés, té cilén zakonisht e therrnin né fillim té stinés sé dimrit.
Mishin e pérdornim pér ushgim, zakonisht e ternin(thanin) e pastaj e zienin me fasule, me lakra
apo me patate gjaté stinés sé dimrit.

Corapet punoheshin me kérrabéza nga tjerri i béré prej leshit té deleve ose té dhive, kurse familjet
gé nuk Kishin kéto i bénin ¢orapet edhe nga konopi, i cili kultivohej pér ta zavendésuar leshin.
Corapat e djeméve Kkishin zakonisht ngjyré té bardhé, por shpesh ishin edhe té larme duke pérdorur
zakonisht ngjyrén e kuge dhe ate té zezén, gjithnjé duke i kombinuar me ngjyrén e bardhé, si
ngjyré dominuese.

Tiergit, ishin té punuar nga zhguni i punuar prej leshit té deleve, Zhguni punohej né vek, shkilej
né€ valavicé, pastaj dérgohej tek terziu pér t’u qepur dhe késhtu béheshin tierqit.

Shoka ka gené njé pjesé e veshjes gé mbéshtillej rreth brezi. Punohej nga leshi i deles, né vek, me
shumé ngjyra, apo mé miré me théné me té gjitha ngjyrat ekzistuese.

Kémisha kishte ngjyré té bardhé, ishte e punuar nga pélhura e pambukut, e ata gé nuk Kishin
pambuk e punonin pélhurén nga konopi.

Jeleku punohej me kérrabéza nga leshi i deleve.

Xhemperi pokéshtu punohej me kérrabéza nga leshi i deleve. Xhemperét e djeméve Kkishin
zakonisht ngjyré té bardhé, por shpesh ishin edhe té larém duke pérdorur zakonisht ngjyrén e kuge
dhe ate té zezén, gjithnjé duke i kombinuar me ngjyrén e bardhé, si ngjyré dominuese.



Plisi i bardhé éshté pjesé e veshjes kombétare me domethénje simbolike pér shqiptarét e
Medvegjés, prandaj kété e kan€ patur obligim t’a bartin t& gjithé qé nga fémiu i cili posa kishte
filluar té flaste e té hecte e deri tek i rrituri i cili qofté edhe i shtriré né shtrat, nuk ka ndenjur pa
plisin né koké.

Mahrama, ka gené pjesé e veshjes kombétare edhe pér djemté, sidomos né té pesémbédhjetat e
tutje. Béhej né vek nga fijet e pambukut té cilin e blenin né treg. Kishte gjithmoné ngjyré té
bardhé.

3. VESHJA E BURRAVE

Veshja e burrave shqiptaré té Medvegjés éshté veshje té cilén e karaktrizojn tiergit me ngjyré galana apo
si do i thonim ngjyré e murrme me gajtana té zi. Veshjen e burrave e pérbénin:

CoNOR~LNE

Opingat;
Corapet;
Mestet;
Kallginét;
Tierqit;
Danet;
Shoka;
Kémisha;
Jeleku;

. Gjurdia;

. Plisi;

. Shalla;

. Mahrama.

Opingat punoheshin nga lékura e lopés dhe tojat e konopit. Punoheshnin né té njejtén ményré pér
té gjitha grupmoshat e meshkujve por edhe té femrave.

Corapet, jané pjesé e veshjes té cilat punoheshin nga leshi i deleve dhe pér burrat kishin ngjyré té
bardhé apo té larme me disa ngjyra, zakonisht té bardhé, té kuge dhe té zezé. Barteshin né té gjitha
stinét e vitit. Té& verés ishin mé té holla e té dimrit mé té trasha.

Mestet, jané pjesé e veshjes qé punoheshin nga leshi i deleve por jo té gjata sa qorapet. Ato ishin
deri tek zogu i kémbés. Barteshin né stinén e dimrit pér té mbrojtur kémbén sa mé miré nga té
ftohtit.

Kallginét, pokéshtu jané pjesé e veshjes dhe punoheshin nga leshi i deleve, zakonisht me ngjyra té
kombinuara. Barteshin né stinén e dimrit pér t€ mbrojtur kémbét nga té ftohtit e madh qé
mbretéronte né kéto treva.

Tierqit, jané pjesé e veshjes e punuar nga zhguni i cili béhej prej leshit té deleve. Tiergit e
Medvegjes kishin ngjyré té murrme apo si¢ i quanin tek ne, tierq galana. Tiergit punoheshin pér té
gjitha grupmoshat né ményré té njejté.

Danet, ishin pjesé e veshjes, e punuar nga pélhura e pambukut, pér ata gé ishin né gjendje mé té
miré ekonomike, ndérsa pér ata me gjendje mé té ligé ekonomike punoheshin edhe nga pélhura e
konopit. Visheshin nén tierg gjaté dimrit, kurse gjaté verés kur bénte vapé e madhe, burrat i hignin
tierqgit e punonin té veshur né kémishé e né dane, gjithmoné duke e lidhur shokén pér brezi.



10.

11.

12.

13.

Shoka, si pjesé e veshjes kombétare ishte e pazavendésueshme sepse shérbente pér shtérngimin e
brezit gjaté punés sé réndé fitike, por edhe pér nevoja té tjera.

Punohej prej leshit té deles, né vek, me shumé ngjyra, ku dominonin ngjyra e kuge, e bardha, e
zeza, e verdha e tj. Kishte njé gjatési 4-6 metra.

Kémisha, mbahej gjithmoné e veshur, né ¢do stiné té vitit dhe ishte e ndaluar me dalé jashta
dhomés sé fjetjes, ishte marre me e pa dikush burrin pa kémishé. Ajo punohej né vek nga fijet e
pambukut apo blihej pélhura e gatshme, varésisht nga mundésité ekonomike. Kémisha punohej
edhe nga pélhura e konopit pér ata gé nuk kishin mundési té blenin fijet apo pélhurén e pambukut.

Jeleku, punohej nga zhguni prej té cilit punoheshin edhe tiergit. Kishte ngjyré t€ murrme dhe
vishej dimrit e verés.

Xhurdia, Ishte pjesa e veshjes mbi jelek e kémishé e qé punohej pokéshtu nga zhguni i punuar né
vek, me ngjyré sikurse edhe tiergit dhe jeleku.

Plisi, &shté pjesa mé emblematike e veshjes kombétare, i cili pér fat té miré bartet edhe sot tek njé
pjesé e burrave shqiptaré t& Medvegjes. Plisi punohet nga leshi i deles dhe nga leshi i deves. Ai
nga leshi i deves ka kualitet mé té miré dhe kosto mé té shtrenjté, andaj ishin té rrallé ata qé e
banin kété plis. Obligim i bartjes sé plisit ishte pér té gjitha grupmoshat gé nga fémija e deri tek té
moshuarit, apo pleqté.

Ekzistonte njé bestitni tek shqiptarét e Medvegjés se nuk bén té dilet jashta derés sé shtépisé pa
plisin e bardhé né koké sepse €shté haram dhe ai q€ e bénte ate do t’a gjente ndonjé fatkeqési apo
si¢ i thonin ata taksiraté.

Shalla, si pjesé e veshjes kombétare ishte obligative pér burrat dhe pér pleqté (t& moshuarit).
Punohej nga tjerri i leshit té deleve. Punohej me kérrabéza. Kishte ngjyré té kuge té mbyllur, apo
si¢ i thonin bojgjake dhe vihej né fund té plisit duke i mbuluar edhe veshét gjaté stinés sé dimrit,
kurse gjaté stinés sé verés mbahej pakéz mbi veshé.

Mahrama, éshté pjesé e veshjes kombétare, e punuar nga fijet e pambukut, né vek. Ka
ekskluzivisht ngjyré té bardhé dhe bartej e mbéshtjellur né koké gjaté stinés sé verés.

Tek burrat me gjendje mé té forté ekonomike veshjen kombétare e zbukuronte edhe sahati me qysteké té
cilét viheshin né gafé dhe léshoheshin mbi gjoksin e atij gé e mbante. Né shoké mbahej edhe arma,
revolja tek burrat.

4. Veshja e té moshuaréve, apo e plegéve

Kété veshje kombétare e pérbénin:

CoNOR~LNPE

Opingat;
Corapat;
Tierqit;
Danet;
Shoka;
Kémisha;
Jeleku;
Xhurdia;
Plisi;

10. Shalla.



1. Opingat, jané té punuara nga Iékura e lopés, toja té konopit.

2. Corapat, punoheshin nga leshi i deleve ose i dhive, me ngjyré té murrme apo té zezé&. Punoheshin
me Kkérrabéza.

3. Tierqit, Sikurse edhe pér té gjitha grupmoshat, punoheshin nga zhguni i prodhuar né vek. Ngjyra
éshté e murrme apo galana si¢ i themi ne né Medvegjé.

4. Danet, punoheshin nga pélhura e pambukut e prodhuar né shtépi, né vek, apo nga pélhura e bleré
né treg, pér ata me gjendje mé té miré ekonomike, kurse ata me gjendje mé té dobét ekonomike
punoheshim nga pélhura e konopit e prodhuar né vek né shtépi.

5. Shoka, ishte e njejté sikur edhe pér burrat.

6. Kémisha, pokéshtu punohej nga pélhura e pambukut e prodhuar né vek né shtépi, ose nga pélhura
e bleré né treg. Béheshin edhe nga pélhura e prodhuar prej konopit, pér familjet e varféra.

7. Jeleku, Punohej nga zhguni galan prej leshit té deleve, apo thurej me kérrabéza, gjithashtu nga
tjerri i béré prej leshit té deleve.

8. Xhurdia, Punohej nga zhguni galan i béré né vek prej leshit té deleve dhe ishte e njejté sikurse ajo
e burrave.

9. Plisi i bardhé ishte i njejté pér té gjithé.

10. Shalla, punohej me kérrabéza, nga leshi i deleve. Kishte ngjyré t& murrme ose té zezé dhe bartej e
mbéshtjellur né koké gjithmoné dhe né ¢do stiné té vitit.

5. VESHJA E TE PASURVE DHE E TE VARFERVE

Varésisht se si ishte gjendja ekonomike e familjes, ashtu béhej edhe veshja e tyre. Né familjet té cilat
kishin gjendje ekonomike mé té miré, pérbérja e veshjes kombétare ishte komplete nga rrobat gé
pérdoreshin pér veshje té ditéprditshme, apo té punés dhe ato gé pérdoreshin pér festa e momente
solemne. Né familjet gé kishin gjendje mé té kege ekonomike, nuk ishte mundésia té kishin edhe rroba
pér puné edhe pér momente solemne, festa e té tj.por té njejtat i pérdornin edhe pér puné edhe pér festa,
bile shpesh edhe jo té kompletuara, por gjithmoné té pastra e pedante. Shpesh heré kéto rroba edhe
harrnoheshin, por nga pedantéria e harrnimit dhe pastértia e mbajtjes, prap se prap dukeshin té mira. Njé
gjé ishte karakteristike, edhe né momentet kur nuk ishte mundésia té ishin komplete veshjet kombétare,
pér arsye té skamjes e varférisé, plisi i bardhé dhe mahrama, apo shalla, nuk mungonin né asnjé situaté.
Besa plisi i bardhé, pér fat té miré, tek disa entuziasté po bartet edhe sot, gjé gé nuk géndron me pjesét e
tjera té veshjeve kombétare. Plisi i bardhé nuk prodhohej né familje, por gjithmoné blehej né treg, sepse
teknologja e punés nuk i pérgjigjej prodhimit té tij né kushtet shtépiake, familiare.

REZYME

Veshja kombétare edhe tek shqiptarét e Medvgjés, hé pér hé, shérben vetém si njé e kaluar e kohés, pér ta
ruajtur si kujtim apo trashégimi nga gjeneratat e kaluara dhe pér momente té paraqgitjes né skena té
programeve té ndryshme kulturoartistike. Jané rralluar ata ose ato gé diné ta punojné kété veshje dhe ata
gé e punojné, mendoj se mé tepér jané té motivuar nga aspekti komercial, por shyqyr gé ka sé paku edhe
njé motiv i tillé e nuk harrohet prodhimi i tyre. Mbase duhet cekur se té gjitha kéto veshje kombétare pér
té cilat u bé fjalé deri mé tani prodhoheshin e punoheshin né familjet shqgiptare me duart e vyera té



vajzave, té nanave, té grave, té djeméve e té burrave shqgiptaré. Kéto punime béheshin me mjetet mé té
thjeshta té cilat pokéshtu i kishin prodhuar veté si¢ ishin: kérhanét, boshti, ogérshaku, furka, furka e
kémbés, veku e shpata, kérrabézat, gjilpéra e tj. Qepja e tiergéve, jelekéve dhe xhurdisé béhej nga
mjeshtrit e veganté gé quheshin terézi, e gé ishin té rrallé né rajon. Duhet théné patjetér se ajo gé u tha
deri mé tani pér Veshjen kombétare té burrave té Medvegjés, si trashégimi kulturore e késaj treve, i takon
mé tepér té kaluarés, sepse né ditét dhe kushtet e sotme ajo veshje éshté zévendésuar me té ashtuquajturén
“veshjen allafranga” sikur g€ po ndodhé me té gjitha kombet e tjera.

Por t’i kthehemi temés pér t€ cilén e fillova kété ekspoze. Duke u shképutur plotésisht nga trungu
shqiptar, pasi Serbia dhe Turgia e atéhershme vuné kufinj té rinj duke ndaré tokat shgiptare me mexhe té
reja, shqiptarét e Medvegjés mbetén nén ingerencat e Serbisé. Si¢ kishin treguar té vjetrit e kétyre
vendeve, e gé nuk harrohet kurré, Serbia Iéshoi zullum té madh mbi shqgiptarét e kétyre dymbédhjeté
vendbanimeve té mbetura me shqiptaré. Nga njéra ané zullumi vinte prej vet shtetit, nepérmes organeve
dhe aparatit té tij, e né anén tjetér edhe nga kolonistét e ardhur serb e malazias, té cilévet shteti u kishte
1€né “duarté e lira” qé t€ bénin zullum ndaj shqiptaréve. Mirépo shqiptarét e kétyre trevave, né ményrén
mé stoike dhe dinjitoze e burrérore u béné ballé té gjitha sfidave, zullumeve, vrasjeve e dhunés né
vazhdimési, duke géndruar né vatrat e veta denbabaden shqiptare. Ata bénin njé jeté té véshtiré fshatare
né té gjitha kohérat dhe né té gjitha regjimet e Serbisé, sepse asnjé ndryshim i pushteteve té Serbisé nuk u
sillte gjé t& miré. Jetonin kryeshisht né fshatra dhe merreshin me punimin e tokés dhe ruajtjen e bagétisé.
Kishin né pronési toka té mira té cilat i ushgenin me bukén e gojés. Vendbanimet ishin té tipit té
shpérndaré, kodér mé kodér, me nga dy tri shtépi — familje né lagje. Nuk kishte vendbanime té
grumbulluara apo té urbanizuara, késhtu gjithmoné kétu jeta ishte e véshtirésuar. Kryeshisht kétu jetohej
nga puna e krahut dhe prej viti né vit. Céshtja kryesore ishte té sigurohej buka prej té korrave né té korra.
Secila familje pérveq me bujgési merrej edhe me blektori dhe me kultivimin e peméve. Edhe né ditét e
sotme jané ruajtur ca sorte té mira té dardhave: dardha bajre, ujce, pikémialte apo varoshe, kakicke, térhe,
gungége etj, mollat: vjeshtore, rrypce, prishtinge, molla e mixhés Qerim e tj.

Ajo gé éshté mé e réndésishme se kéta shqiptaré kishin té zhvilluar edhe shumé artizanale me té cilat
merreshin brez pas brezi. Art né vedi ishte punimi i rrobave dhe veshmbathjes. Rrobat punoheshin me
krrabéza dhe né vek, zakonisht nga leshi i deleve, pambuku i bleré dhe konopi i cili mbillej né arat e
secilés familje. Rrobat punoheshin pér té gjithé anétarét e familjes, pra pér fémijé e té rritur, pér burra e
pér gra. Késaj here do té shohim se cilat ishin dhe si dukeshin veshjet e burrave shqiptaré né komunén e
Medvegjés. Me nocionin burré né kété trevé emérohej mashkulli i moshés madhore ( nga vitet njézet e
deri né fund té jetés).

Kishte edhe njé kategorizim tjetér i mashkujve:

- Dijalé,
- Burrég,
- Plak

Me emértimin djalé nénkuptohej mashkulli né djep e deri né moshén njézet vjecare. Me emértimin burré
nénkuptohej mashkulli i moshés njézet deri né vitet e gjashtédhjeta. Me emértimin plak, nénkuptohej
mashkulli i moshés mbi gjashtédhjeté vjec. Sipas kétij kategorizimi punoheshin dhe barteshin edhe rrobat.

I.VESHJA E DJEMEVE



Ate e pérbénin:

N

7.
8.
9.
10.

Plisi i bardhé i punuar nga leshi i deleve.

Shalla e punuar nga leshi i deleve me ngjyré té bardhé,

Kémisha e bardhé, e punuar nga pambuku, por edhe nga konopi, né ato familje me situaté mé té
brishté ekonomike,

Jeleku i punuar me kérrabéza, nga leshi i deleve, me ngjyré té bardhé, ose i larém (me shumé
ngjyra),

Shoka e larme, e punuar né vek, me shumé ngjyra, ku dominonte ngjyra e kuge, ngjyra e zezé dhe
ngjyra e bardhé,

Danet, apo tlinat, nga pélhura e pambukut e punuar né vek, pér ata mé té pasur, kurse ato té
punuara né vek nga pélhura e konopit, pér ata mé té varfér,

Tierqit galana, me gajtana té zi,

Xhamadani galan, i punuar né vek nga leshi i deleve,

Qorapaté e bardha, té punuara me kérrabéza, nga leshi i deleve,

Opingat e punuara nga lékura e lopés.

Il. VESHJA E BURRAVE

Veshjen e burrave e pérbénin:

ok wbnhE

10.
11.
12.

13.
14.

Plisi i bardhé nga leshi i deles,

Plisi i bardhé i punuar nga leshi i deves, pér ata mé té pasurit,

Shalla e punuar nga leshi i deles, me kérrabéza, ngjyré e kuge,

Mahrama, e punuar né vek, nga pambuku, ekskluzivisht me ngjyré té bardhé,

Kémisha e bardhé nga pélhura e pambukut e punuar né vek, tek ata mé té pasur, kurse ajo e punuar
nga pélhura e konopit, pér ata mé té varfér.

Jeleku i punuar nga leshi i deles, me kérrabéza, ngjyré té kuge ose té zezé dhe ai i gepur nga
zhguni i punuar né vek nga leshi i deleve,

Shoka e larme me shumé ngjyra, e punuar né vek, nga leshi i deleve,

Danet ose tlinat, té punuara nga pélhura e pambukut, pér ata me gjendje mé té miré ekonomike,
dhe ato té punuara nga pélhura e konopit, pér ata me gjendje mé té dobét ekonomike,

Tiergit galana, té punuar nga leshi i deleve dhe té dekoruar me gajtana, tek té pasurit me mé
shumé palé gajtana, e tek té varférit me mé pak gajtana,

Xhamadani galan, i punuar nga zhguni i leshit té deleve,

Koporani galan i punuar nga zhguni i leshit té deleve,

Corapat e punuara me kérrabéza nga leshi i deles, ngjyré té bardhé, apo ngjyré té zezé me ca lara
té kuge e té bardha,

Opinga té punuara nga lékura e lopés, gé lidheshin me toja té punuara nga konopi,

Képucét, pér ata gé ishin me gjendje mé té miré kishin edhe njé palé képucé té blera tek
képucétari, e gé ishin shumé té rrallé.

l1l. VESHJA E PLEQEVE



Ate e pérbénin:

Plisi i bardhé i punuar nga leshi i deles,

Shalla e zezg, e punuar nga leshi i deles, me kérrabéza,

Kémisha e punuar né vek, nga pélhura e pambukut ose e konopit,

Jeleku i punuar me kérrabéza nga leshi i deles, me ngjyré té zezé, ose galan, apo i punuar edhe
nga zhguni i béré né vek nga leshi i deles,

Shoka e punuar né vek nga leshi i deleve, me ngjyré té kuge dhe té zezg,

Danet nga pélhura e pambukut pse e konopit, ngjyré e bardhé, e punuar né vek,
Tierqit galana apo té zi, me gajtana, té punuar né vek nga leshi i deles,
Xhamadani galan apo i zi, i punuar nga leshi i deleve

Corapaté e punuara me kérrabéza, nga leshi i deles, ngjyré e zezg,

10 Opingat e punuara nga lékura e lopés, té lidhura me toja té konopit,

Té gjitha kéto prodhime té veshjeve té djeméve, té burrave dhe té plegéve,
punoheshin né shtépi dhe ekskluzivisht nga dora e gruas dhe vajzés shqiptare.
Nuk ka pasur vajzé dhe grua né kéto troje gé nuk ka ditur dhe nuk ka punuar
me kérrabéza dhe né vek. Kété mjeshtri, apo mund ta quajmé edhe art né
vedi, vajzat shqgiptare fillonin ta mésonin gé nga mosha e re dhe e punonin
gjaté téré jetés. Nuk ka patur grua shqgiptare gé nuk ka ditur té tjerré leshin e
deles, té thuré me kérrabéza dhe té punoj né vek, sepse kjo ishte e vetmja gé
e siguronte veshémbathjen edhe pér vedi edhe pér fémijté edhe pér burrin.
Burrat merreshin me gepjen e tiergéve dhe té xhamadanave dhe né kéto ané
quheshin terézinj. Nuk ka pasur shumé né kété rajon, sepse nuk kishte shumé
banoré, por gjithmoné kjo zeje trashégohej nga brezi né brez familiarisht. Pérvec veshjes burri shqiptar i
trevés sé Medvegjes, kuptohet, kjo varej nga gjendja e tij ekonomike, mbante edhe oré xhepi, té varur né
gafé me qysteké karakteristiké té argjentit, por kjo ishte mé e rrallé. Ishte edhe njé veti karakteristike tek
burrat gé té mbanin armé, né rastet mé té shpeshta revole, apo si¢ e quanin né kéto ané allti, e disa edhe
pushké té gjata, né té kaluarén martina, e né kohét mé té reja pushké e tipit mauzer, por edhe pushké
gjuetije. Kéto armé e kompletonin nocionin e burrit dhe kryesisht pérdoreshin né dasma e gézime.

4R,

Pér krejt kété gé e thamé deri mé tani, mund té thuhet se i takon té kaluarés historike té késaj treve, sepse
fatkeqgésisht, kéto rroba dhe kéto veshje tani mé nuk i mbané askush, pérveq ndonjé grup apo shoqéri
kulturo-artistike me rastin e ndonjé programi apo feste. Plisin e bardhé e bartin nj¢ numér i vogél
entuziastésh e gé mund té numérohen né gishtérinjt e njé dore, kurse pér tierqgit, shokén e té tjera as qé
béhet mé fjalé. Tani mé né kéto treva nuk ruhen delet, nuk ka grua gé e pérpunon leshin e deles. Té
punojné me kérrabéza jané té rralla graté e reja, e mendoj se nuk ka vajzé gé i merr kérrabzat né doré. Njé
pjesé e madhe nuk e diné se ¢cka éshté veku, i cili ishte nj¢ makiné e pazavendésueshme pér familjen
shqiptare. Nuk Kishte shtépi gé nuk e Kishte ate. Té gjithé meshkujt dinin ta punonin vekun nga druri, e té
gjitha graté dinin té punonin prodhimet e pérsosura né vek e me kérrabéza. Por sot kjo mé nuk ekziston.
Veshja shqiptare tani mé éshté e konfeksionit, e amerikanéve, e italianéve, e kinezéve, e kujt jo tjetér,
éshté béré veshje internacionale. Mbase, sikur edhe tek té gjithé popuijt tjeré té Evropés dhe té botés nuk
ka mé veshje nacionale apo kombétare, nuk ka mé artizanate dhe prodhime shtépiake gé punoheshin me
duarté e vajzave, motrave dhe nénave tona. Cdo familje shqiptare e komunés sé Medvegjés, por jo vetém



ato shiptare, ruanin bagéti, sidomos dele. Ka patur mé sé paku pesé e dreri mé njégind kreré dele pér
familje. Nuk kishte familje gé nuk ruante asnjé kreré deleje.

SI PERPUNOHEJ LESHI | DELEVE

Delet getheshin né fillimin e muajit maj, zakonisht pas dités sé Shéngjergjit (6 maj), atéheré kur fillonte té
nxehej koha. Leshi i deles, i cili ishte me ngjyré natyrore: i bardhé, i zi dhe i murrém, lahej, shprishej dhe
lénuarej. Sasité mé té vogla Iénureshin né shtépi me veglat e thjeshta té quajtura KERHANE, kurse né
sasira mé té médhaja lénurja e leshit béhej né njé lloj mini fabrike gé quhej LENURESE. Késo lloj
makine nuk ka patur né pronési té shqiptaréve, pas débimit té shiptaréve nga Sanxhaku i Nishit né vitet
1877/78. Pasi gé béhej lénurja e leshit, né shtépité shqiptare béhej tjerrja e tij sipas destinimit pér c¢far
nevoje dedikohej, dmtn.c¢far déshirohej té punohej nga ai.

TJERRJA E LESHIT TE DELEVE

Tjerrja e leshit té deleve béhej me kéto vegla: me bosht, me furké dhe me ogérshak. Kété puné e kryenin
femrat shqiptare. Boshti ishte njé vegél e punuar nga druri. Ate e punonin vet né shtépi, por kishte edhe
mjeshtér té specializuar pér kété lloj vegle té vogél. Furka pokéshtu ishte njé vegél e vogél e punuar nga
druri qé punohej nga meshkujt e shtépisé. Kishte dy forma: e rrafshét dhe gaforre. Ogérshaku ishte njé
pjesé e gurit apo mé sé shuméti e ceremides, e rrumbullakét e shpuar né mes e gé vehej né pjesén e
poshtme té boshtit pér tu rrotulluasr ai mé miré dhe mé stabil. Gjérat mé té thjeshta: corapat, shallat,
xhemperat, jelekét, etj.punoheshin menjéheré pasi gé tirej leshi. Gjérat e tjera gé kérkonin puné mé té
ndérlikuar dhe proces tjetér té punés punoheshin né mjetet e thjeshta por shumé praktike. Pjesa mé e
madhe e punimeve/prodhimeve béheshin né VEK.

VEKU

Ishte njé mjet i punuar né shtépi. Béhej nga druri, lloji i drurit nuk ishte me réndési, varej se cfar kishte né
disponim. Veku kishte kéto pjesé:

- Bollézat,

- Shulat,

- Burdilat,

- Dérrasat e vekut,
- Nérskamcat,

- Shpatén,

- Drukézén,

- Fydézat.

Né vek punoheshin té gjitha llojet e pélhurérave dhe zhéguni. Qé té punohej dicka né vek duhej béré kjo
ecuri apo proceduré gé ishte goxha e komplikuar dhe e dinin vetém femrat me eksperiencé té duhur:

Endja,

Mbulimi

Vendosja né shula,
Vendosja né ligé,
Vendosja né shpaté.

Pas kétyre operacioneve punuese mund té fillohej punimi i asaj qé déshirohej. Po cekim se né vek
punoheshin pélhurat nga leshi i deleve, nga konopi dhe nga pambuku. Né vecanti punoheshin edhe té
ashtuquajturit dyshekét pér mbulojé e shtroj shtrati, mahramat té cilat i mbanin djemté e burrat, por edhe
vajzat shqiptare. Punimet mé karakteristike té béra nga veku shqiptar ishin ¢ylymat, té zbukuruar me lloj
lloj dizajnesh e modelesh té cilat ruheshin e pércilleshin prej familjeje né familje, prej brezi né brez, e qé
kéto punime jané ruajtur edhe deri né ditét e sotme né disa familje entuziaste shqiptare. Pra puna kryesore,
apo elementare pér té punuar veshmbathjen dhe gjérat e tjera pér nevojat jetésore né familjet shqiptare
béhej me mjetet mé té thjeshta té punuara nga dora e tyre e gé ishin: furka, kérrabézat dhe veku. Gjilpéra
ishte mjeti me té cilén mé tutje punoheshin prodhimet dhe mirémbaheshin me te.

MJESHTRIA E VECANTE-PUNIMI | TIERQEVE

Nga leshi i deleve béhej pélhura e quajtur ZHGUNI. Zhguni punohej nga leshi i deleve. Mund té
kishte ngjyré té zezé, té bardhé, apo galané. Mé sé shuméti jané punuar zhgunat me ngjyré
galané. Pasi qé béhej pélhura né vek, atéheré duhej dérguar né pérpunim té métejmé pér t’u
“SHKELUR”. Shkelja e zhgunave béhej né njé lloj mini fabrike té quajtur “VALAVICE”, njé
lloj makine gé punonte me ujé, e pérbéré nga né cark me cekig gé e rrahnin pélhurén e leshit
deri sa béhej e trashé dhe shumé e géndrueshme. Nga kjo pélhuré e quajtru zhguné pastaj
punoheshin tiergité dhe xhamadant, si veshja mé karakteristike shqiptare e kétyre trojeve.
Mjeshtrité gé i punonin tiergité dhe xhamadanat quheshin terézi dhe nuk ishin té shumté né kété
rajon, sepse edhe nuk ishte mjeshtri e lehté kjo.

PERFUNDIME

Né téré kété punim u bé fjalé pér njé periudhé kohore e cila i takon té kaluarés historike té njé treve té
banuar né vazhdimési me shqiptaré. Por, edhe pse kjo trevé edhe tani banohet me shqiptaré, pér gjérat pér
té cilat folém deri mé tani, nuk mund té thuhet se i kemi edhe sot. Fatkeqgésisht, apo fatmirésisht nuk dij se
cilén ta them, por veshja pér té cilén u fol deri mé tani dhe puna gé béhej dikur, nuk ekziston mé, apo fare
pak, pjesérisht. Tani mé shumé rrallé, vetém femrat e moshuara diné té Iénurin leshin e deleve, ta tjerrin
ate, e té rralla jané ato gé diné té béjné puné né vek apo me kérrabéza. Ndoshta do ishte miré qé té
shpétohet kjo lloj zejtarie, e cila dikuré ishte mé se e nevojshme pér jetén e njerézve, por né ditét e sotme
éshté shumé interesante, sepse prodhimet e veshémbathjeve né ményré manuale me veglat dhe mjetet mé
té thjeshta pér kohén e sotme jané edhe atrakcione. Sidomos éshté e vecanté veshja e femres shqiptare té
Medvegjés, e cila nuk gjendet né trevat e tjera shqiptare, e pér té cilén kamé shkruar para ca vitesh.

